
8.1  Ceisiadau’n Economaidd                                            Economic Applications 
   

Rhif y Cais:     34C705/ECON     Application Number 
 

Ymgeisydd    Applicant 
 

Lidl UK GmbH  
 

Cais llawn i dymchwel yr ysgol presennol, codi archfarchnad newydd, gwelliannau i'r 
mynedfa presennol ynghyd a gwaith cysylltiedig ar safle cyn / Full application for the 

demolition of the existing school, erection of a new supermarket, improvements to the 
existing access together with associated works at former  

   
Ysgol y Graig, Llangefni 

   
 
 
 

 
 
 
 
 
 
 
 
 
 
 
 
 
 
 



 
Pwyllgor Cynllunio: 26/04/2017 
 
Adroddiad gan Bennaeth Gwasanaeth Rheoleiddio a Datblygu Economaidd (MTD) 
 
Argymhelliad: 
 
Caniatáu. 
 
Rheswm dros Adrodd i’r Pwyllgor: 
 
Datblygiad yw hwn ar dir y Cyngor. 
 
1. Y Safle a’r Bwriad 
 
Mae'r cais yn ymwneud ag ail-leoli’r archfarchnad i safle sydd union gerllaw. Mae hen Ysgol y Graig 
ar safle'r cais ar hyn o bryd  ac mae wedi bod yn wag  ers tua saith mlynedd. Mae'n mesur tua 
0.8ha. 
 
Mae safle'r cais o fewn y ffin ddatblygu ar gyfer Llangefni yng Nghynllun Lleol Ynys Môn (1996), y 
Cynllun Datblygu Unedol a Stopiwyd (2005) a Chynllun Datblygu Lleol ar y Cyd Ynys Môn a 
Gwynedd. 
 
Mae'r safle y tu allan i’r ffin siopa / ffin canol y dref ym mhob un o'r Cynlluniau perthnasol. 
 
Bwriedir codi adeilad 2 lawr gyda 138 o leoedd  parcio ac sy'n darparu 2,468 metr sgwâr o 
arwynebedd llawr. Bydd blaen yr adeilad wedi ei wydro a bydd y tô ar oleddf a chynigir gwneud 
gwaith plannu ychwanegol hefyd.  
 
Cedwir pob un o'r 11 aelod presennol o staff a disgwylir y bydd y siop newydd yn creu 15-25 o 
swyddi newydd.  Bydd y swyddi hyn yn rhai amser llawn a rhan amser. 
 
2. Mater(ion) Allweddol 
 
Ydi’r polisïau’n cefnogi’r cynigion? 
 
3. Brif Bolisïau 
 
Cynllun Fframwaith Gwynedd 
Polisi B1 - Cyflogaeth 
Polisi D4 - Lleoli a Dylunio 
Polisi E1 - Manwerthu 
Polisi E3 - Manwerthu y tu allan i ganolfannau  
 
Cynllun Lleol Ynys Môn 
Polisi 1 - Polisi Cyffredinol 
Polisi 19 - Siopa 
Polisi 26 - Parcio 
Polisi 42 - Dylunio 
 
Cynllun Datblygu Unedol Ynys Môn (Stopiwyd) 
Polisi GP1 - Canllawiau Rheoli Datblygu 
Polisi GP2 - Dylunio 
Polisi EP9 - Manwerthu y tu allan i ganolfannau  
Polisi TR10 - Safonau Parcio 
 
Cynllun Datblygu Lleol ar y Cyd  
Polisi MAN3 Manwerthu y tu allan i ganol trefi diffiniedig ond o fewn ffiniau datblygu 
Polisi CYF1 Diogelu, neilltuo a chadw tir ac unedau ar gyfer defnydd cyflogaeth 
Polisi CYF4 defnydd amgen o safleoedd cyflogaeth cyfredol. 



 
Polisi Cynllunio Cymru - Argraffiad 9 
 
Nodyn Cyngor Technegol 4 – Manwerthu a Datblygiadau Masnachol (2016) 
Nodyn Cyngor Technegol 12 Dylunio (2016) 
Nodyn Cyngor Technegol 23 Datblygu Economaidd (2014) 
 
Canllawiau Cynllunio Atodol - Dylunio yn yr  Amgylchedd Trefol a Gwledig (2008) 
 
4. Ymateb i’r Ymgynghoriad a’r Cyhoeddusrwydd 
 
Aelodau Lleol: Dim ymateb 
 
Cyngor Tref: Dim ymateb 
 
Adran Priffyrdd: Amodau 
 
Cyfoeth Naturiol Cymru: Amodau  
 
Dŵr Cymru: Amodau 
 
Cafwyd 1 llythyr gyda sylwadau ar y mynediad o'r cwt sgowtiaid a thrwy’r ddatblygiad tai gwarchod 
newydd o’r enw Hafan Cefni. 
 
5. Hanes Cynllunio Perthnasol 
 
Dim. 
 
6. Prif Ystyriaethau Cynllunio 
 
Ydi’r polisïau yn cefnogi’r cais? 
 
Darperir canllawiau polisi cenedlaethol ynghylch  manwerthu yn adran 10.3 Polisi Cynllunio Cymru 
(PPC) (Argraffiad 9, Tachwedd 2016). Dywed  paragraff 10.3.1 "Wrth benderfynu ar geisiadau 
cynllunio ar gyfer manwerthu, hamdden neu ddefnyddiau eraill y byddai’n well eu lleoli yng nghanol 
y dref, gan gynnwys ailddatblygu, estyniadau neu amrywio amodau, dylai awdurdodau cynllunio 
lleol gymryd i ystyriaeth: 
 
i) cydnawsedd gydag unrhyw strategaeth gymunedol neu strategaeth cynllun datblygu gyfredol 
ii) yr angen am y datblygiad / estyniad, oni bai bod y cynnig ar safle sydd o fewn canolfan 
ddiffiniedig neu safle a neilltuwyd mewn cynllun datblygu  cyfredol; 
iii) y dull dilyniannol o ddewis safle; 
iv) effaith ar ganolfannau presennol; 
v) enillion net o ran arwynebedd llawr yn achos ailddatblygu, ac yw'n debyg o ran cymhariaeth neu 
gyfleustra; 
vi) i ba raddau y manteisiwyd ar dir a neilltuwyd mewn unrhyw gynllun datblygu a fabwysiadwyd; 
vii) hygyrchedd drwy amrywiaeth o ddulliau teithio; 
viii) gwelliannau i drafnidiaeth gyhoeddus; 
ix) effaith ar batrymau teithio cyffredinol; a 
x) defnydd gorau o dir sy'n agos at unrhyw hyb trafnidiaeth, o ran dwysedd a defnydd cymysg. 
 
Mae paragraff 10.3.2 yn nodi "Mae'r dull hwn yn atgyfnerthu rôl canolfannau fel y lleoliad gorau ar 
gyfer y rhan fwyaf o weithgareddau hamdden / manwerthu. Yn wahanol i'r ffordd y mae lleoliadau tu 
allan i ganolfannau presennol yn cael eu trin, nid yw ystyried yr angen am ddarpariaeth ychwanegol 
yn fater y dylid ei gymryd i ystyriaeth pan gyflwynir cynigion ar gyfer defnyddiau y byddai’n well eu 
lleoli mewn canolfannau." 
 
Mae Polisi Cynllunio Cymru yn sefydlu'r egwyddor o brawf dilyniannol mewn perthynas â 
defnyddiau canol tref sy’n uniongyrchol berthnasol i ddefnyddiau tir economaidd. Dywed paragraff 
10.3.4 Polisi Cynllunio Cymru "Dylai datblygwyr allu arddangos bod yr holl opsiynau posib yng 



nghanol y dref, ac opsiynau ar ymylon canol y dref, wedi cael eu hasesu'n drylwyr gan ddefnyddio'r 
dull dilyniannol cyn ystyried  safleoedd y tu allan i ganol y dref ar gyfer defnyddiau canol tref.  Mae’r 
baich o profi bod safleoedd mwy canolog wedi eu hasesu'n drylwyr yn disgyn ar y datblygwr ac, yn 
achos apêl, bydd angen i Weinidogion Cymru fod yn argyhoeddedig bod yr asesiad hwn wedi cael 
ei wneud. Mae'r dull hwn hefyd yn gofyn am hyblygrwydd a realaeth gan awdurdodau cynllunio, 
datblygwyr a manwerthwyr lleol." Cefnogir egwyddor y prawf dilyniannol ymhellach yn Nodyn 
Cyngor Technegol 4. 
 
Dywed Polisi 19 yng Nghynllun Lleol Ynys Môn: 
 
Caniateir ceisiadau ar gyfer manwerthu y tu allan i ganolfannau siopa: 
 

 Os nad oes modd eu hadeiladu ar dir o fewn canolfannau cyfredol oherwydd maint a natur 
eu gweithgareddau. 

 Os nad ydynt yn niweidio ymarferoldeb neu brysurdeb canolfannau. 
 Os ydynt mewn lleoliadau cyfleus ar gyfer cludiant cyhoeddus, cerbydau danfon nwyddau a 

cheir preifat. 
 Os ydynt o fewn neu ar ymyl aneddiadau cyfredol. 

 
Mae paragraff 11.43 o'r CDU a Stopiwyd yn nodi y bydd y ffocws ar "warchod, cynnal a gwella 
canolfannau presennol er mwyn sicrhau bod pob rhan o'r gymuned, yn ogystal â thwristiaid, yn cael  
amrywiaeth eang o siopau, gwasanaethau a gweithgareddau eraill sy’n hygyrch trwy ddewis o 
ddulliau teithio. " 
 
O ganlyniad mae Polisi EP8 y CDU a Stopiwyd yn ceisio cynnal a gwella prysurdeb, hyfywedd ac 
atyniad y canolfannau a nodir y Cynllun. Gwneir hynny trwy sicrhau mai canololfannau a sefydlwyd 
sy’n parhau fel y prif ffocws ar gyfer ystod eang o ddefnyddiau manwerthu (A1, A2 ac A3), 
swyddfeydd masnachol a chyhoeddus (B1), cyfleusterau cymunedol a sefydliadau (D1) ac 
adloniant a hamdden (D2). 
 
Mae Polisi EP 9 (Adwerthu y Tu Allan i Ganolfannau Presennol) o berthnasedd penodol i'r cais dan 
sylw. Dywed y Polisi: 
 
Rhoddir caniatâd ar gyfer unedau manwerthu y tu allan i'r canolfannau sefydledig dim ond : 
 
Os na ellir lleoli’r datblygiad yn rhesymol o fewn canolfan a sefydlwyd; 
Os na fyddai graddfa a natur y datblygiad yn effeithio ar brysurdeb a hyfywedd y canolfannau a 
sefydlwyd; 
Os yw’r ymgeisydd wedi dangos hyblygrwydd realistig wrth ystyried dewisiadau dilyniannol eraill a; 
Os na fyddai unrhyw effaith andwyol yn y dyfodol ar brysurdeb a hyfywedd y canolfannau 
sefydledig a nodir yn y cynllun a;  
Os yw’r datblygiad yn cydymffurfio â'r prawf dilyniannol ac yn cael ei gyfiawnhau gan angen 
meintiol neu ansoddol. " 
 
Y polisi perthnasol o fewn y CDLl ar y Cyd yw Polisi MAN3: 'Adwerthu Tu allan i Ganol Trefi 
Diffiniedig ond o fewn Ffiniau Datblygu'. Mae'r polisi hwn yn nodi na ddylid ond cymeradwyo 
datblygiadau manwerthu mawr y tu allan i ffiniau canol tref os nad ydynt yn tanseilio'r hierarchaeth 
manwerthu, ac ar yr amod na fyddai'r datblygiad yn tanseilio prysurdeb  a hyfywedd canol tref 
diffiniedig. Bydd angen tystiolaeth bellach o'r angen ychwanegol. 
 
Ar ben hynny, yn y CDLl ar y Cyd, mae safle hen Ysgol y Graig yn safle cyflogaeth a ddiogelwyd yn 
unol â Pholisi CYF1 - 'Diogelu, Dyrannu a Chadw Tir ac Unedau ar gyfer Defnydd Cyflogaeth'. Mae 
hyn yn golygu bod y tir yn cael ei ddiogelu ar gyfer defnyddiau yn nosbarthiadau defnydd B1, B2 a 
B8. Dylid ystryried y cynnig ar gyfer datblygiad adwerthu A1 yn unol â Pholisi CYF4 - 'defnydd 
amgen o safleoedd Cyflogaeth Cyfredol'. Mae angen i’r ystyriaeth o ddefnydd amgen ar safleoedd 
cyflogaeth a ddiogelwyd gydymffurfio ag un neu ragor o'r meini prawf sydd wedi eu rhestru ym 
Mholisi CYF4. Mae'r polisi yn darllen fel a ganlyn: - 
 
POLISI CYF 4: DEFNYDD AMGEN O SAFLEOEDD CYFLOGAETH SY'N BODOLI 
 



Canaiteir cynigion i ryddhau tir cyflogaeth ar safleoedd cyflogaeth presennol a ddiogelir neu a 
neilltuir ar gyfer Dosbarthiadau Defnydd B1, B2 neu B8 yn unol â Pholisi CYF1 ar gyfer defnyddiau 
eraill mewn amgylchiadau arbennig yn unig, ac ar yr amod eu bod yn cydymffurfio ag un neu fwy 
o'r meini prawf canlynol: 
 
1. Os yw'r safle’n wag, ei fod yn annhebygol o gael ei defnyddio yn y tymor byr a chanolig ar gyfer y 
defnydd gwreiddiol neu'r defnydd a ddiogelwyd ac nid oes defnydd busnes neu ddefnydd 
diwydiannol ymarferol ar gyfer y safle, neu; 
2. Mae gorddarpariaeth o safleoedd cyflogaeth yn y cyffiniau, neu; 
3. Mae'r defnydd cyflogaeth presennol yn cael effaith niweidiol ar fwynderau a'r amgylchedd, neu; 
 
4. Ni fyddai’r cynnig yn cael effaith andwyol ar ddefnydd cyflogaeth ar safleoedd cyfagos, neu; 
5. Nid oes unrhyw safle arall addas arall ar gyfer y defnydd arfaethedig, neu; 
6. Os yw'r safle yn cael ei ddefnyddio yn y tymor byr (dros dro) dylid sicrhau bod mesurau adfer 
priodol yn eu lle sydd wrth fodd yr Awdurdod Cynllunio Lleol. " 
 
Mae Astudiaeth Manwerthu Gwynedd a Môn 2013 yn asesu’r capasiti posib i gefnogi gofod llawr 
manwerthu newydd yn Llangefni er mwyn llywio'r broses o lunio'r cynllun. 
 
Mae Tabl 30 o Gyfrol 4 yr Astudiaeth Manwerthu yn dangos bod trigolion ym Mharth 3 (Llangefni 
Menai) 
wedi cynhyrchu tua £38m o wariant ar nwyddau cyfleus yn 2012, gyda’r ffigwr hwnnw’n codi i £40 
miliwn yn 2026 (ac eithrio gwariant gan dwristiaid). Fodd bynnag, mai’r  Astudiaeth Manwerthu yn 
dangos mai dim ond £20 miliwn o’r ffigwr hwn a wariwyd yn siopau yn Llangefni yn 2012, gyda’r 
ffigwr hwnnw’n codi i £22m yn 2026 (ac eithrio  
gwariant gan dwristiaid). Yn unol â hynny felly, mae tua £20 miliwn o’r gwariant lleol yn digwydd 
mewn mannau eraill. Mae Tabl 44 yn dangos bod £ 14m o wariant ar nwyddau cyfleus ym Mharth 3 
wedi  digwydd mewn canolfannau a siopau yn Mangor (yn 2012), gyda £ 2.1m yn cael ei wario yn y 
Benllech, £1.5m yng Nghaergybi a £1.4m ym Miwmares. 
 
Mae hyn yn awgrymu nad yw’r siopau hwylus ym Mharth 3 yn cwrdd ag anghenion siopa cyfleus 
43% o’r trigolion lleol. Felly, mae llawer o drigolion yn teithio i siopau tu allan i'r ardal leol er mwyn 
diwallu eu hanghenion siopa. O ran capasiti felly ystyrir na fyddai'r cynigion yn niweidio prysurdeb 
neu hyfywedd y siopau cyfredol. 
 
Fel y nodwyd, mae angen polisïau cynllunio a PPC yn nodi bod angen dilyn dull dilyniannol o 
ymdrin â lleoliad safleoedd.  Mae'r ymgeiswyr wedi cyflwyno canfyddiadau'r prawf a wnaed ac yn 
nodi mewn perthynas â'r siop bresennol; 
 
“The Applicant has, therefore, considered the option to demolish the exiting store and build a 
replacement store within the confines of the existing site. This exercise has confirmed that the 
existing site arrangement is the optimal layout and that delivering a larger store on a different 
footprint would not be suitable. Indeed, positioning the store on a north-south axis along Industrial 
Estate Road would occupy the full width of the site and render any residual areas unsuitable for car 
parking and servicing due to inaccessibility. The scale of the store would have to be reduced to a 
scale very similar to the existing store, with car parking and servicing located at the rear of the 
building, which is not commercially viable. Accordingly, the ability to redevelop the site is limited. 
Furthermore, it would not be viable for Lidl to demolish the existing store only to rebuild a 
replacement store of a similar scale to that proposed, but with less parking spaces, on the same 
site. The required qualitative enhancements would not be delivered. 
 
The only option available to Lidl is, therefore, to deliver the replacement store on a different site 
that enables the quantitative and qualitative enhancements to be delivered. In the absence of a 
suitable and available site located within or closer to the town centre, the application site is the 
sequentially preferable location to deliver the replacement store. In addition, being located 
opposite the existing store, the application site is ideal in terms of limiting impacts on existing 
shopping patterns” 
 
Ystyriwyd safleoedd eraill hefyd ond nid oes yr un sydd ar gael yn bodloni'r meini prawf sy'n ofynnol 
ar gyfer eu model busnes. 



 
Er bod y safle wedi ei leoli y tu allan i'r craidd adwerthu mae o fewn ffin yr anheddiad ochr yn ochr â 
defnyddiau cymysg eraill fel siopau, swyddfa bost, gorsaf yr heddlu a thai gwarchod. Mae o fewn 
ardal fasnachol yr anheddiad, gyda llwybrau mynediad da ac o fewn taith gerdded fer i ganol y dref. 
 

Yn unol â’r gofynion polisi uchod, cynhaliwyd prawf dilyniannol ac aseswyd addasrwydd y siop 
bresennol.  Ar ben hynny, aseswyd effaith y gofod llawr manwerthu ychwanegol ar ganol y dref. 

O gofio’r materion hyn, ystyrir bod y cais yn cwrdd â gofynion Polisi 19 y Cynllun Lleol 19 a Pholisi 
EP9 y Cynllun Datblygu Unedol.  
 
O ran y polisi yn y cynllun datblygu newydd, er y gall y polisïau a restrir newid, ystyrir bod y 
cynigion yn cwrdd â gofynion MAN3. Er nad yw'r safle wedi ei ddiogelu ar gyfer defnyddiau 
cyflogaeth B1-B8 yn y cynllun datblygu presennol, mae wedi ei ddiogelu ar gyfer y cyfryw 
ddefnyddiau dan delerau’r polisi CYF1 newydd. 
 
Fodd bynnag, mae POLISI CYF 4: DEFNYDD AMGEN O SAFLEOEDD CYFLOGAETH SY'N 
BODOLI yn nodi meini prawf lle lle gellid caniatau defnydd amgen. Yn y cyswllt hwn, ystyrir y gellir 
cefnogi’r cynigion gan eu bod yn cwrdd â meini prawf 1 a 5. 
 
Dylid hefyd ystyried y safle a fydd yn wag. Ar ôl symud y busnes i'r safle newydd, bydd Lidl yn 
marchnata'r safle fel un na lle na fydd bwyd yn cael ei werthu ac ni fydd angen caniatâd cynllunio ar 
gyfer newid defnydd. 
 
7. Casgliad 
 
Mae’r adroddiad hwn yn dangos fod y polisïau yn y Cynllun Datblygu cyfredol a pholisïau’r Cynllun 
Datblygu esblygol yn cefnogi’r datblygiad arfaethedig. 
 
Ar ben hynny, nid oes unrhyw broblemau technegol megis rhai priffyrdd ac nid oes ‘chwaith unrhyw  
wrthwynebiadau i'r cynllun ar sail rhesymau draenio. Ystyrir bod y dyluniad yn dderbyniol hefyd. 
 
8. Argymhelliad 

 
Caniatau 
 
(01) Rhaid cychwyn y datblygiad yr ymwna’r caniatad hwn a fo o fewn pum mlynedd i 
ddyddiad y caniatad hwn. 
 
Rheswm: Ufuddhau i anghenion Deddf Cynllunio Gwlad a Thref 1990. 
 
(02) Ni fydd unrhyw adeilad yn cael ei ddefnyddio hyd oni fydd y system ddraenio wedi cael 
ei chwblhau yn unol â’r manylion a gymeradwywyd yn amodol ar yr Asesiad o Ganlyniad 
Llifogydd a’r Strategaeth Ddraenio Fanwl a baratowyd gan Beam Consulting. Wedi hynny, ni 
fydd unrhyw ddŵr wyneb pellach ac/neu ddŵr sy’n draenio oddi ar y tir yn cael cysylltu’n 
uniongyrchol neu’n uniongyrchol i’r system garthffosiaeth gyhoeddus. 
 
Rheswm: Atal gormod o ddŵr rhag llifo i’r system garthffosiaeth gyhoeddus, diogelu iechyd a 
diogelwch y trigolion presennol a sicrhau na fydd yr amgylchedd yn cael ei lygru neu ei niweidio. 
 
(03) Ni fydd dŵr wyneb sy’n llifo o’r datblygiad ond yn cysylltu i’r garthffos gyhoeddus ar 
gyfer dwr wyneb drwy ddyfais deneuo sy’n gollwng ar gyfradd na fydd yn uwch na 5 l/s. 
 
Rheswm: Atal gormod o ddŵr rhag llifo i’r system garthffosiaeth gyhoeddus, diogelu iechyd a 
diogelwch y trigolion presennol a sicrhau na fydd yr amgylchedd yn cael ei lygru neu ei niweidio. 
 
(04) Bydd manylion y gwaith dylunio ac adeiladu sy’n gysylltiedig â’r gwaith Adran 278 yn 
cael eu cyflwyno i’r awdurdod cynllunio lleol eu cymeradwyo cyn y cychwynnir ar y gwaith 
datblygu. 



 
Rheswm: Sicrhau bod y gwaith altro angenrheidiol ar y briffordd yn cydymffurfio gyda gofynion yr 
awdurdod priffyrdd er budd diogelwch ar y ffyrdd. 
 
(05) Cyn cychwyn ar unrhyw waith, ceir caniatâd ysgrifenedig yr awdurdod cynllunio lleol ar 
gyfer gwaith rheoli’r amgylchedd adeiladu a chynllun rheoli trafnidiaeth adeiladu a bydd y 
datblygiad yn cael ei gyflawni’n unol â’r manylion sydd ynddynt. 
 
Rheswm: sicrhau bod y gwaith adeiladu ar y datblygiad arfaethedig yn cael ei wneud mewn modd 
diogel a derbyniol heb effeithio’n andwyol ar briffyrdd yng nghyffiniau’r safle a hynny er budd 
diogelwch ar y ffyrdd. 
 
(06) Gweithredu a pharhau i gynnal / monitro’r Cynllun Teithio. 
 
Rheswm:  Er budd diogelwch ar y ffyrdd ac er mwyn annog teithio cynaliadwy drwy ddulliau eraill 
ac eithrio siwrneiau lle mae un person yn unig yn teithio mewn car.   
 
(07) Cyn cychwyn ar y gwaith, rhaid cael caniatâd ysgrifenedig gan yr awdurdod cynllunio 
lleol ar gyfer unrhyw fanylion manwl ynghylch dyluniad ac adeiladwaith y cynllun draenio 
dŵr wyneb arfaethedig. 
 
Rheswm: Er budd diogelwch ar y briffordd ac er mwyn sicrhau nad yw’r datblygiad arfaethedig yn 
cael unrhyw effaith andwyol ar y briffordd. 
 
(08) Bydd manylion llawn am unrhyw oleuadau a fydd yn cael eu cynnwys fel rhan o’r 
cynllun gan gynnwys manylion am unrhyw oleuni a fydd yn gollwng, yn cael eu cyflwyno i’r 
awdurdod cynllunio lleol i’w cymeradwyo’n ysgrifenedig cyn cychwyn ar y gwaith. Bydd y 
gwaith datblygu’n mynd rhagddo wedyn yn unol â’r manylion hynny.    
 
Rheswm: Er budd mwynderau ac unrhyw rywogaethau a ddiogelir a fydd yn bresennol ar y safle.  
 
(09) Rhaid wrth ganiatâd ysgrifenedig yr awdurdod cynllunio lleol cyn torri coed neu 
wrychoedd ar y safle neu ar derfynau'r safle, a phetai coed neu wrychoedd yn cael eu torri 
yna rhaid plannu rhai eraill yn eu lle, fel bod hynny'n bodloni'r awdurdod cynllunio lleol. 
 
Rheswm: Er lles mwynderau. 
 
(10) Bydd y safle yn cael ei dirlunio a choed a llwyni'n cael eu plannu yn unol a chynllun i'w  
gytuno arno yn ysgrifenedig gyda'r awdurdod cynllunio lleol cyn cychwyn unrhyw waith 
datblygu ar y safle. Bydd yn rhaid i'r awdurdod cynllunio lleol fod yn fodlon hefo'r holl waith 
plannu a thirlunio a wneir yn ystod y tymor plannu cyntaf sy'n dilyn cychwyn defnyddio'r 
adeilad(au) neu gwblhau'r adeilad(au) pa un bynnag yw'r cyntaf. Bydd y coed a'r llwyni hyn 
yn cael eu cynnal am gyfnod o 5 mlynedd ar ôl eu plannu ac os yw unrhyw goeden neu lwyn 
yn marw neu'n cael ei difrodi neu ei niweidio a chlefyd yn ystod y cyfnod hwn, bydd un 
newydd o faintioli a rhywogaeth debyg i'r un wreiddiol yn cael ei rhoi yn ei lle yn ystod y 
tymor plannu nesaf, oni bai fod yr awdurdod cynllunio lleol yn  rhoi caniatâd ysgrifenedig ar 
gyfer unrhyw newid.  
 
Rheswm: Er lles mwynderau. 
 
 
Hefyd, rhoi awdurdod i’r Pennaeth Gwasanaeth ychwanegu at, dileu neu newid/amrywio unrhyw 
amod(au) cyn rhoi’r caniatâd cynllunio, cyn belled ag  na fydd y newidiadau yn effeithio ar natur neu 
yn mynd i galon y caniatâd/datblygiad. 
 
 

 
 

 
 


